
Аще кто от сих еже не верует быти сему безтуж сый и суров, или уни-
чижитель будет окаянный о сих вечных, да держим будет осужением и 
вечным мукам повинен будет. И да имеет тогда сопротивники себе святых 
божиих властель апостольских Петра и Павла в сем веце и в будущем, и 

I. 188 об. в преисподнем || аде мучим будет, да исчезнет со дияволом и со всеми не­
честивыми. Се же нашего повеления царскаго писания своими рукама 
утвердивше честному телу властелина апостольскаго, блаженнаго Петра, 
своими руками в раку положихом. Ту бо апостолу божию обещайся неру­
шима нам соблюдати. Иже по нас хотящим быти извет и по всей все-

л. 189 ленней и православным царем же и|| князем, и велможам соблюдаема быти 
ради заповедей наших оставихом и до скончания миру и блаженному отцу 
нашему Силивестру, соборному папе, и его ради всем наместником его из­
вет и всей вселенней святителем господа бога и спаса нашего Исуса Христа 
благонравно поведавше вечный благополучно сих воздаяние предаете. 

. 189 об. Також де и ныне четырем патриаршеским престолом || честных ради апо­
стол и ученик христовых византийскому, его же во свое имя именовах 
Андрея ради апостола яко много потрудившася к благоразумию тех при­
вести, и церкви водрузити православных. Тако же и александрьскому и 

I антиохийскому Лукину настолнику, и иеросалимскому и Яковля, брата гос­
подня, коемуждо в своем пределе подобающую честь подаем и наши по нас 

л. 190 приимницы || во века такожде и всем церквам христовым, и пресвященным 
митрополитом, и архиепископом, и епископом, и иже по них настолником 
честь сами даем. И наши по нас приемницы и велицы и страпы яко служи­
телем божиим и приимником свявых апостол сице творите и соблюдите яко 
да не предреченно и тягости подпадете, и славы божия лишени будете, но 

190 об. держите предание яко же прилете, || бога бойтеся и священную его цер­
ковь и настоятели ея чтите для молитвы божия в сем веце и в будущем 
получите и сынове света будете. Царское подписание сице божества вас 
соблюдает во многая лета святейший блаженнии отцы даде ся в Риме 
в день третий каланд априливых владыки нашего Ф л а в и я Констянтина 

л. 191 галиканом мужем честнейшим ипат славнейших. И того ради вси праЦво-
славныя цари, бояся бога и святых отец заповеди великаго царя Констан­
тина не смели судити или двинути от святых церквей, и от святых мона­
стырей недвижимых вещей, вданных богови в наследие благ вечных. И не 
токмо не взимаша, но и сами благочестивии цари святым церквам и мона­
стырем села и винограды и прочия недвижимыя вещи подаваху и в насле-

191 об дие благ вечных с писанием и с великим утвержением 11 и со златыми пе-
чатми царства своего. И все тии православный цари и до скончания гре-
ческаго царства и со святейшими папами, и со пресвятейшими патриархи, 
и со преосвященными митрополиты, и со всеми святители, и со святыми 
отцы на всех седми соборех сами быша и божественными правилы и цар­
скими законы утвердиша, и страшными клятвами седмию соборы запечат-

■*•192 левше || со царским подписанием и уставиша всему тому ни от кого же 
недвижиму быти и до скончания веку. А на обидящих святыя церкви и 
святыя монастыри, вси православный цари и со святители крепко стояху 
и побареху царски и мужски, и никому же попустивше, вданных богови и 
пречистой богородицы и великих чюдотворцов от священных и вданных 

192 об. в н а с л е д и е благ вечных прикасатися, или поколебати не II движимых вещей 
и до скончания миру. Такоже и в нашем христолюбивом Росииском цар­
ствии от перваго благочестиваго и равноапостольнаго святаго прадеда твоего 
великого князя Владимира Киевскаго и всея Русии " прославляем всегда 
и во веки веком. Аминь.* 

